
REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

___________________________________________________________________________

Kuvendi i Komunës - Gjakovë

01 Nr. 060/01-18316/2026
Datë: 30.04.2026 

PROCESVERBAL

Nga mbledhja e pestë e rregullt e Kuvendit  të Komunës së Gjakovës e mbajtur me dt.30.04.2026  me fillim në orën 10:00 në objektin e Pallatit të Kulturës “Asim Vokshi” në Rr. “UÇK” kati -I​- Salla Solemne.
Mbledhjen e kryesoi: Kryesuesi i Kuvendi të Komunës z. Shefqet Shehu.
Në mbledhje marrin pjesë 32 anëtarë të Kuvendit të Komunës: z. Agustin Shala z. Nik Hiseni, z. Amir Mamusha, znj. Nita Efendia Brovina, z. Jusuf Osmani, znj. Albulena Komani, znj. Barbana Peja, z. Freskim Radoniqi, z. Detjon Haxhosaj, z. Naser Brahimaj, z. Ngadhnjim Dana, znj. Fjolla Dashi Gola, z. Ledian Rexha, , znj. Shqipe Fejza z. Mustafa Domi, z. Kreshnik Alija, znj. Diane Bellanica, znj. Adelina Shehu Kola, znj. Kllara Nikollbibaj, z. Bashkim Gashaj, z. Edon Zeneli, z. Shefqet Shehu, z. Shkëmbin Rama, znj. Besart Lekaj, z. Kujtim Golaj, znj. Flona Hyseni, z. Anton Shala, z. Kosovar Alija, znj. Lerena Kameraj Shala, znj. Violeta Frrokaj, z. Hysni Muhadri, znj. Eranda Kumnova Baçi.
Mungojnë: z. Besim Kadrija, znj. Drita Buza,  me arsye, z. Artan Berisha pa arsye.  

Të pranishëm të tjerë: Kryetari i Komunës z. Ardian Gjini, Nënkryetari i Komunës z. Flamur Fetahaj, Drejtor të Drejtorive Komunale, përfaqësues të OSBE-së, zyrtarë për informim, zyrtarë të tjerë Komunal, përfaqësues nga  mediat e shkruara  dhe elektronike qytetarë të Komunës së Gjakovës. 
Kryesuesi: I nderuar Kryetar i Komunës z. Ardian Gjini, i nderuar nënkryetar i Komunës z. Flamur Fetahaj. Të nderuar anëtar të pranishëm të Kuvendit të Komunës, të nderuar drejtor të drejtorive Komunale, përfaqësues të Mediave, të OSBE-së, zyrtar komunal, të nderuar të pranishëm. Sot e kemi mbledhjen e pestë të rregullt të Kuvendi për vitin 2026, të pranishëm në këtë mbledhje janë 32 anëtar, z. Besim Kadrija dhe znj. Drita Buza kanë njoftuar se nuk mund të marrin pjesë në këtë mbledhje, andaj meqenëse ekziston Kuorumi po fillojmë me mbledhjen. A ka dikush ndonjë diskutim sa i përket rendit të ditës.
z. Ngadhnjim Dana: Unë dua ta ngris një shqetësim që e kemi ngritur edhe në mbledhjen e Komitetit për Politikë dhe Financa që ka të bëjë me pikat e rendit të ditës që në mbledhjen e KPF-së po na vijnë pika krejt të tjera ndërsa në mbledhjen e Kuvendit po shtohen dyfishi i tyre andaj nëse vazhdohet me këtë formë çfarë rëndësie ka KPF-ja. 
Kryesuesi: A ka diskutime sa i përket rendit të ditës për këtë mbledhje, meqenëse nuk ka diskutime, E qes në votim miratimin e Rendit të Ditës sipas ftesës që e keni marrë, Kush Është: Për, Kundër, Abstenim.

Nga anëtarët e pranishëm të Kuvendit Unanimisht u votua por Rendit të ditës, pas votimit u miratua Ky: 
RENDI  I  DITËS

1. Shqyrtimi i procesverbalit të mbledhjes së mbajtur me datë 31.03.2026.

2. Pyetje për ekzekutivin nga anëtarët e Kuvendit.
3. Informata e -I- Periodike Financiare për periudhën Janar-Mars 2026.
4. Propozim Vendimi për Themelimin  e Këshillit Komunal për Siguri në Bashkësi(KKSB).
5. Propozim Vendimi për Shqyrtimin dhe Miratimin e Raportit të Komisionit Komunal për Vlerësimin e Dëmeve nga Fatkeqësitë Natyrore dhe Fatkeqësi tjera në Komunën e Gjakovës në vitin 2025.
6. Formimi i Komisionit  Komunal të Aksionarëve për Ndërmarrjen Publike Lokale “ Ngrohtorja e Qytetit” SH.A Gjakovë.

7. Themelimi i Komisionit Komunal të Aksionarëve për Ndërmarrjen Publike Lokale  KRM “Çabrati “ SH.A Gjakovë.
8. Themelimi i Komisionit Komunal të Aksionarëve për Ndërmarrjen Publike Lokale “Stacioni i Autobusëve” SH. A Gjakovë.
9. Shqyrtimi i Planit Komunal për ri integrimin e Qëndrueshëm për Persona të Riatdhesuar dhe Integrimin e të Huajve në Komunën e Gjakovës 2026-2028.

10. Informatë për  përgatitjet ndaj emergjencave në Komunën e Gjakovës. 
11. Të Ndryshme
1. Pika e parë e rendit të ditës: Shqyrtimi i procesverbalit të mbledhjes së mbajtur me datë: 31.03.2026.
Kryesuesi: Për këtë pikë të rendit të ditës e kemi Shqyrtimi i procesverbalit të mbledhjes së mbajtur me datë 31.03.2026
E Hapi diskutimin për pikë të rendit të ditës a ka dikush ndonjë vërejtje apo sugjerim lidhur me këtë procesverbal.
Meqenëse nuk ka diskutime e qes në votim Miratimin e procesverbalit të mbledhjes së mbajtur me datë 31.03.2026 Kush Është Për, Kundër, Abstenim.
Nga anëtarët e pranishëm të Kuvendi të Komunës unanimisht u votua por  procesverbalit .
2. Pika e dytë e rendit të ditës: Pyetje për Ekzekutivin nga anëtarët e Kuvendit.
Kryesuesi: Për këtë pikë të rendit të ditës, e kemi Pyetje për ekzekutivin, e hapi diskutimin për këtë pikë të rendit të ditës.
z. Freskim Radoniqi: Unë dua ti ngris dy shqetësime të qytetarëve, njëri ka të bëjë me terrenin e sportit në Shkukëz që shfrytëzohet nga të rinjtë nga mosha 9 deri në moshën 17 vjeçare, por aty shfrytëzohet edhe nga personat e tjerë që nuk janë të autorizuar, zhveshtorja është në gjendje të mjerueshme, çka mundet me veprua komuna për përmirësimin e  kësaj gjendjeje, shqetësimi i dytë është lidhur me shtrenjtimin e linjës së autobusëve Gjakove– Prishtinë këtë shqetësim e kanë paraqitur studentet që udhëtojnë andaj kërkoj që nëse është e mundshme të ju dalim në ndihmë këtyre studentëve. 
z. Agustin Shala: Unë kërkoj që të ju përgjigjeni pyetjes së z. Dana që ka të bëjë me pikat e rendit të ditës se si është procedura a duhet të gjitha pikat të kalojnë në mbledhjen e KPF-së apo mundeni me i propozua vetëm në mbledhjet të kuvendit të na sqarohet edhe për herët tjera .

Për drejtorin e infrastrukturës lidhur me projektet që janë në vazhdimësi e që faktikisht ende nuk kanë fillua me punua kur do të fillojnë punimet në këto projekte . 
Kryesuesi: Sa i përket pikave të rendit të ditës ne e kemi sqaruar edhe në mbledhjen e fundit të KPF-së, se rendin e  ditës e propozon Kryesuesi i Kuvendit në bashkëpunim me  Kryetarin e  Komunës dhe në mbledhje të KPF-së janë të obliguara të kalojnë të gjitha ato pika që kanë të bëjnë me Financa me Plane Zhvillimore me politika strategjike e të ngjashëm. Kryetari dhe Kryesuesi kanë të drejtë të përgatisin rendin e ditës që propozohet për Kuvend, të gjitha anëtarët e kuvendit kanë të drejtë të propozojnë pika  për mbledhjen e Kuvendit dhe pastaj me votat e juaja vendoset se a do të diskutohet apo jo ajo pik që është propozuar, pra nuk kemi bërë asnjë shkelje të ligjit apo rregullores së punës deri më tani dhe pikat e rendit të ditës janë proceduar sipas legjislacionit në fuqi.
z. Mustafa Domi: Dua të ndërlidhemi me pyetjen që e bëri z. Radoniqi sipas informacioneve që i kemi fusha e futbollit në shkugëz ka filluar nga vitit 2018 dhe atë fushë gjatë ditës minimum e frekuentojnë  mbi 200 fëmijë edhe pse ajo nuk është e pranuar teknikisht por aty mungon uji dhe rryma që janë të domosdoshme, andaj kërkoj që të merren masat për sigurimin e ujit dhe rrymës për nevojat e këtyre fëmijëve. 
z. Kujtim Gola: Në rrugën Rexhep Tafa në qytet ekziston një problem pronësor ku qytetarët aty nuk kanë qasje në pronën e vetë, hartën Zonale rruga ka dalë të jetë që është  në pronësi private dhe këta qytetar kanë mbetur pa qasje në rrugë, gjithashtu në rrugën martirët Haxhiu sa herë që ka të reshura atmosferike të gjitha shtëpitë vërshohen nga ujerat e zeza sidomos bodrumet e këtyre shtëpive, në fshatin Dobrosh  e kemi një kërkesë për ndërtimin e dy urave njëra është afër xhamisë ndërsa tjetra është në lagjen Cenaj kjo është një kërkesë  e komunitetit dhe nuk ka kosto të madhe ndërtimi i këtyre dy urave që do të ju lehtësonte jetën qytetarëve të këtij fshati.
z. Anton Shala: Rrugët transit  ka një kohë të gjatë që nuk janë funksionale andaj pyetja ime është se çfarë ka ndodhur me rrugën transit i jashtëm nga Sllovenia Petroll e deri tek pika e zezë ku gjendja e rrugës është shumë e keqe nga Ministria e Infrastrukturës kemi informacione se ka mjete të ndara për këtë projekt por nuk e dimë se a është operatori në gjendje me i krye punimet apo jo, pyetja tjetër është për rrugën X fjala është për një projekt që lidhet nga Oseki e deri në Qërim ku projekti i asaj rrugë për disa vite është mbete peng i procedurave dhe OSHJP-ja e ka kthey mirëpo nuk është përfill vendimi i OSHP-së dhe për këtë  Zyra e Prokurimit Publik është dënuar 12,000€, informacionet tjera është se projekti është tërheq plotësisht dhe kjo është në kundërshtim me vendimin e Kuvendit që e kemi miratuar këtu dhe nëse kjo është kështu atëherë kjo është vepër penale sepse nuk ka mundësi që ky projekt me u tërheq njëanshëm . 

z. Kreshnik Alijaj: Në fushën e  futbollit në shkukëz u than shumë mirëpo aty mbi terrenin  e futbollit aty kalojnë edhe telat e tensionit të lartë të rrymës elektrike gjithashtu edhe terrenet e tenisit aty kanë filluar qe 8 vite dhe pyetja ime është se a ka menaxher të kësaj kontrate a i keni pa punimet se në çfarë gjendje janë sepse nuk ka se si të bëhet puna më keq. 
znj. Besarta Lekaj: Pyetja ime është për Drejtorin e Shërbimeve Publike për mungesën e ndriçimit publik në qytete dhe në fshatra, shqetësime kemi pranuar nga fshatrat Rogovë dhe fshatin Novosellë ku aty rrjeti është i instaluar po nuk ka ndreqim pra kërkohet vetëm riparim i rrjetit, ka shumë shqetësime për dëmtimin e rrugëve andaj pyetje ime është se kur do të merren hapa konkret për sanimin e tyre. Duke u nisur nga ndodhitë e fundit që një punëtor e ka humbur jetën në vendin e punës pyetja ime është se a po funksionon inspektorati i punës dhe a ka kontroll apo siguri në punë në Komunën e  Gjakovës. 
z. Hysni Muhadri: Pyetja ime është për drejtorin e  Infrastrukturës për shkak se në regjionin e  Hasit një numër i madh i rrugëve janë të dëmtuara dhe të amortizuara andaj pyetja ime është se a keni kontratë të mirëmbajtjes së rrugëve dhe kërkoj që të intervenoni në sanimin e tyre, pyetja tjerët është a ka kontratë për ndriçimin publik sepse në fshatin Damjan një pajës e madhe e fshatit nuk ka ndriçim fare.
znj. Shqipe Fejza: Grupi i Grave të Kuvendit në muajin Mars kemi bërë një vizitë në Shtëpinë e Sigurt dhe nga aj takim ka dalë si kërkesë që kjo shtëpi duhet të ketë një financim të sigurt nga Komuna dhe një kërkesë tjetër që Komuna ta siguroj një parcelë dhe ato me fonde tjera të nderojnë një objekte për nevojat e këtij institucioni. Pyetja tjetër është për transportin Urban deri ku ka arritur Komuna me planifikimin dhe angazhimin për organizmin e Transportit Urban në Komunën e Gjakovës, Brigjet e lumenjve vazhdimisht janë të ndotura edhe pse një pjesë e përgjegjësisë është pa përgjegjshmëria e qytetareve por është edhe e komunës disa nga obligimet e komunës janë parandalimi, inspektimit, ndëshkimi pastrimi e mirëmbajtja vendosja e kamerave etj, sepse pjesa e shtretërve të lumenjve  e është në gjendje shumë të keqe në komunën tonë. Në rrugën Luan Haradinaj që është rruga mesi i transitit aty është një lagje ku jetojnë mbi 60 familje por që nuk kanë rrugë të asfaltuar dhe kanë mungesa të rrjetit të energjisë elektrike si dhe kanë probleme me uji edhe pse kanë kontaktuar me kompanitë publike ende nuk kanë bërë zgjidhje prandaj dua ta di se çfarë mund të bëjë Komuna për ketë lagje. 

z. Ngadhnjim Dana: Për materialet në KPF-së unë e di se kanë të drejtë ekzekutivi për me shtua ndonjë pikë por kur shtohen më shumë se 2/3 e pikave kjo nuk është normale prandaj unë kërkova që të kemi një zgjidhje. Për punimet e transitit që po shkaktojnë dyndje të madhe të trafikuat në qytet andaj pyetja ime është se a do të përfundojnë këto punime në korrik sikur që është premtuar dhe ne e dimë se punimet zakonisht po vonohen çka ka menduar ekzekutivi kur do të vijnë edhe mërgimtarët dhe trafiku do të jetë i pa përballueshëm, unë mendoj se Qendra ka mundur të bëhet me qarkullim dykohëshe që mos të bëhet dyndja e madhe në pjesët e tjera apo të ri programohen minutat e semaforëve, si dhe për sinjalistin vertikale për pjesën e emrave të rrugëve ku pjesa më e madhe e tyre e kanë drejtimin e gabuar ose janë të dëmtuara dhe me një kujdesej të vogël munden me u rregulla, si dhe për shtyllat e ndriçimit që janë të vendosura në mes të trotuareve. 
z. Ledian Rexha: Pyetja imë është për parkun Kulturor Ali Podrimja, nga viti i kaluar organizata që ka bërë një punë të mrekullueshme aty e ka ndërprerë punën andaj a ka drejtoria e Kulturës ndonjë kontakt me ndonjë organizatë tjetër me e vazhdua atë punë të mirë që është bërë aty deri me tani , pyetja tjerët është tek lojërat mesdhetare 2030 nëse komuna është duke e përgatit ndonjë projekt për me e shfrytëzua këtë ngjarje të rëndësishme, me buxhetin që ka me u dhënë për ndërtimin e objektiv sportive p.sh një pishinë të mbyllur gjysmë olimpike . 
Kryetari: Tereni Artificial në shkugëz është nis në vitin 2018 dhe është përfundua në vitin 2019 është financua nga Federata e Futbollit të Kosovës dedikimi ka qenë klubi i Futbollit Vallëzimi pra është ndërtua për KF Vallëzimi, në atë koha janë ndërtua teren të ngjashme edhe në komuna të tjera që kanë qenë për Klubet që marrin pjesë në super ligë, pas ndërtimit ky teren i është dorëzuar KF Vallëzimit e dimë që zhveshtorët janë keq dhe do ti rregullojmë edhe tapeti aty duhet të ndërrohet, aty kemi problem me rrym dhe me uji por do ti rregullojmë sepse ka probleme për të tri terrenet e sporti por duhet të komunikojmë dhe të bashkëpunojmë me KEDS-in dhe me KRU Gjakova, komuna nuk e ka pasur në menaxhim atë fushë, për biletat e autobusit si komunën nuk mundemi me ndikua asnjë gjë hiq, për çështjen e bursave vazhdimisht i kemi ngritur, për pikat e rendi të ditës në Kuvend, nuk kemi asnjë interes me i dërgua pikat e rendi të ditës në Kuvend pa kaluar nëpër KPF por e dini se mbledhjet e KPF-së thirret dhe mbahet 7 dit pune para se me u mbajte mbledhja dhe mbledhja e kuvendit po ashtu që i bije se më shumë se gjysma e muajit nga thirrja e KPF-së deri tek dita që thirret mbledhje e Kuvendit dhe gjatë asaj kohe lindin nevojat për temat e caktuara kjo është arsyeja, unë kërkoj nga kolegët e mi që sa më shumë që është e mundur temat që kanë me ardhë në kuvend të trajtohen edhe në KPF. Rrugët e nisura kanë me vazhdua kemi pasur telashe pak për shkak të rritjes së çmimeve por rrugët duhet të kryhen, rruga Rexhp Tafa kjo çështje disa herë ka ardhur tek unë dhe problemi qëndron se dikush i ka shit parcelat e ka parcellizu pronën e vet dhe ju ka shit pronarëve dhe nuk e ka paraparë rrugën për ato parcela por i ka shit cep më cepa dhe tani është ky problem dhe ne tani kemi  pengesa për me e bërë atë shpronësim, për urat në Dobrosh është mirë që të kemi një kërkesë me shkrim sepse nuk po e kemi të qartë se ku saktësisht janë ato kërkesa, për transitin e jashtëm kompania që ka qenë e kontraktuar nuk i ka kryer punimet dhe kontrata është shkëputë është bërë prerje dhe tani jemi në procese të kontraktimit të një kompanie tjetër, e dimë se janë një pjesë e mjeteve në ministri për këtë rrugë edhe pse nuk dalin për me u përfundua kemi shpresuar se do të kryhet kjo rrugë dhe për këtë arsye e kemi vonuar edhe transitit për mos me ndodh kjo që po ndodh tani mirëpo këto kanë qenë rrethanat. Për rrugën X Komuna e Gjakovës në vitin 2021 e ka buxhetuar ndërtimin e rrugës X të formatit ashtu  si i nderojmë ne rrugët me katër korsi psh rruga Bujar Roka, për shkak se një Qeveri përpara ka thënë se do ta ndërtojmë Autostradën e Dukagjinit dhe ne nuk kemi pas arsye me bërë rrugë tjetër aty dhe pas ndërrimit të qeveris kanë thënë se ne do ta zgjerojmë rrugën Pejë Prizren dhe ne nuk e kemi pasur trasenë e projektuar edhe kemi pritë pastaj Zyrtarët e Ministrisë së Infrastrukturës kanë ardhë tek unë dhe kanë thënë se Zgjerimi i rrugës Istog Prizren kjo që po flasim ndodhë pikërisht në trasenë e rrugës X dhe që formati i rrugës nuk është më si rruga Bujar Roka por si rruga  Prishtinë -Pejë nuk janë vetëm 4 korsi por është edhe korsi ndihmëse dhe se e financon ministria edhe projektin edhe ndërtimin dhe ashtu jemi dakorduar dhe pas këtij akordimi ne e kemi tërheq projektin e rrugës tonë pa u zgjedhë fituesi i tenderit, tani operatori që ka supozuar që e fiton tenderin ka shkuar në të gjitha institucionet me Ankesa dhe tani as nuk është buxheti dhe ministria duhet me e ndërtua këtë projekt kjo është historie e rrugës X dhe ai operatori ka tentuar me na padit e me na i marrë paret edhe pse  nuk ka qenë kurrë fitues i ati tenderi. Fushat e tenisit kanë filluar një vit pa u bërë  unë kryetar i komunës dhe fillimisht kanë dalë probleme me projektin pastaj e ngritjen e çmimeve e me lufta në ukrahin e plot ndodhi të tjera dhe jemi detyruar që ta prokurojmë nga fillimi dhe toka nuk është kthye në tok të komunës e për shkak të kësaj ne atë nuk mundemi me e dhënë në ankand, ne do të bëjmë marrëveshje me klubet e tenisit që të shfrytëzohet nga këto klube. Për ndriçimin Publik jeni të gjithë dëshmitar se për çdo vit kemi punuar tani jemi në proces të lidhjes së kontratës prapë për zgjerimin e rrjetit të ndriçimit dhe do të vazhdojmë, për mirëmbajtje e kemi kontratën me KRM çabratin, kemi hasur në probleme të vazhdueshme me ndërrimin e shtyllave dhe të rrjetit të rrymës elektrike që na ka dalë problem në vazhdimësi, Për rrugët e  dëmtuara kemi me lidhë kontratën e mirëmbajtjes dhe do të mbyllen ato gropa, për çështjen sigurisë në vendet e punës komunat nuk kanë asnjë rol tek inspektorati i punës në vitet e fundit janë bërë përparime në sigurinë në punë por ende duhet të bëhet më shumë pra ne si komunë nuk kemi mundësi me ndikua në këtë aspekt dhe jemi të prekur të gjitha nga këto raste. Komuna e Gjakovës qe 4 vite e mbështet shtëpinë e Sigurt për çështjen e parcelës nuk mundem me e dit që tani kërkoj që të bëhet një kërkesë zyrtare për këtë çështje dhe do ta shikojmë ligjërisht a është lejueshëm për Transportin Urban do të punojmë dhe në shtator do të kemi vijën buxhetore për këtë çështje, për lumenjtë Gjakova prinë bindshëm me pastërti të rrugëve me grumbullimin e  mbeturinave dhe jemi të vetmit që e kemi krejt territorin e mbuluar me grumbullimin e  mbeturinave, për lagjen tek rruga Luan Haradianj ne e dimë atë gjendje dhe ajo rrugë do të hyj në ndërtim dhe do të trajtohet në tersi, për nëdrtimin e tranziti po thonë disa sa ka fillua që 4 vite unë po ju tregoj se ky projekt ka filluar me datën 30 gushtë të vitit të kalauar pra nuk janë 4 vite e dimë se ka shkaktuar ngarkesa në të gjithë  qytetin por asfaltimi do të kryehut në muajin Maj dhe trafiku lëshohet edhe pse ka punë pastaj për trotuare e gjelbërim e të tjera po trafiku leshtohet, është punuar vetëm në ujësjellës mbi 4 muaj sepse gypat aty kanë qenë të asbestit dhe jena ndërruar me PVC ne kemi pasur mundësi me i krye këtë punë për tri javë por është dashur që të ndalet uji në krejt komunën e  Gjakovës e kjo është e pa mundur, edhe për kundër kësaj ky projekt është para kohës, për emrat e rrugëve dhe tabelat e vendosura në bot modelet janë të ndryshme nëpër botë në Kosovë drejtimi i emrit vendoset në drejtimin e rrugës, për shtyllat nëpër trotuare ne jemi dëshmitar që jemi ka punojmë dhe do të vazhdojmë për lirimin e hapësirave publike ato shtylla janë vendos më herët ne nuk kemi vendosur asnjëherë shtylla në mes të trotuareve, zhvendosja e shtyllave është pak komplekse sepse duhet të punojmë me KEDS-in por jemi ka punojmë në këtë drejtim, parku kulturor Ali Podrimja aty është kuptim i dyfishtë sepse aty është edhe OJQ-ja ne e kemi subvencionua sa kemi pasur mundësi por nuk mundemi me themelua OJQ. për Lojërat Mesdhetare në vitin 2021 jeni ftuar të gjithë Kryetarët e Komunave nga Ministria e Kulturës edhe Sporteve për me i paraqit kërkesat e tyre unë e kame paraqitë kërkesën time dhe ka qenë  saktësisht për Sporte në uji, e kemi gjete edhe lokacionin pishina duhet me qenë olimpike dhe pishinën e kërcimeve këto të dyja i kamë kërkuar deri më tani nuk kemi përgjigjeje as po i as jo kjo është situata me qeverinë tonë sepse lojërat olimpike janë të rrezikuara për Kosovën sepse tash 4 vite duhet me u mbajte dhe Kosova deri më tani nuk e ka vendos asnjë gozhdë dhe nëse në këtë vit nuk fillojnë si shpjet punimet mundemi edhe me i hup lojërat mesdhetare  .       
z. Shkumbim Kastrati: Punimet vazhdojnë pas datës 21 Mars është protokoll i ndërtimeve, për urat që u kërkuan të na dërgohet kërkesa me specifika dhe vendete ku është kërkuar, për sanimin e rrugëve me asfalt i kemi 50,000€ fonde për këtë vit për sendëzimin e rrugëve dhe emërtimin e rrugëve ka qenë përgjithësi e Agjencinë kadastral, për shenjëzimin vertikal ka raste kur ka avari po ju tregoj  se Komuna  e Gjakovës sipas të gjitha raporteve qëndron më së mirë në nivel të Kosovës .

z. Jon Bytyqi: Lidhur me problematikat që u ngritën këtu për çështjen e ndriçimit Publik konkretisht në fshatin Rogovë po ju njoftoj se problematika ka qenë me njësorin e KEDS-it për të cilin ne si drejtori kemi kërkuar zyrtarisht nga KEDS-si që të rregullohet ai problem dhe tani ai problem është rregulluar dhe do të punojmë që të gjitha problemet e ndriçimit të rregullohen në këtë fshat. 
Kryesuesi: Meqenëse nuk kemi diskutime të tjera e shpalli të mbyllur diskutimin për këtë pikë. 
3. Pika e tretë e rendit të ditës: Informata e -I- Periodike Financiare për periudhën Janar-Mars 2026.
Kryesuesi: Për këtë pikë të rendit të ditës e kemi Informata e -I- Periodike Financiare për periudhën Janar-Mars 2026, prezent e kemi Drejtorin e drejtorisë për Buxhet dhe Financa z. Durim Halilaj,  të cilin e ftoj që ta merr fjalën për këtë pikë.

z. Durim Halilaj: Informata Financiare  Komunal  për periudhën Janar – Mars 2026, bëhet në bazë të kërkesave për raportim të përkohshëm dhe vjetor bazuar në dispozitat e neneve 46.1 dhe 46.2  të Ligjit Nr. 03/L-048 “Për Menaxhimin e Financave Publike dhe Përgjegjësitë” dhe statutit Komunal.

Informata Financiare  Komunal  Periodike  ka  për  qëllim të informimit  objektiv  lidhur  me  ecurinë  dhe  me  treguesit  relevant  rreth  përmbushjes  së  planit  të  grumbullimit  të  mjeteve  sipas burimeve, përmbushjes së obligimeve të  planifikuara sipas plan programeve, dinamikën  e  mjeteve  të shpenzuara  dhe  atë  sipas  natyrës  së shpenzimeve dhe kategorive  të  përcaktuara  buxhetore, rrjedhën e parasë si  dhe  treguesit  tjerë  që  kanë  ndikuar  në  rezultatet  e përgjithshme  për  këtë  periudhë. Gjatë hartimi të dokumenteve ka disa lëshime apo gabime teknike në dokument por nuk ndikojnë në  bazën e kësaj informate janë lëshime teknike  që do të përmirësohen  me kohë . 
Ky raport financiar është  përgatitur në përputhje me SNKSP  të bazuar në para të gatshme “Raportimi Financiar sipas Kontabilitetit të bazuar në para të gatshme”. Shënimet në pasqyrat financiare paraqesin pjesë integrale për ta kuptuar pasqyrën, andaj duhet të lexohen së bashku me pasqyrat.

Komuna e Gjakovës nuk operon me llogarinë e vet bankare. Qeveria –Thesari  e administron llogarit e te gjitha Komunave – Organizatave buxhetore. Pagesat e bëra në këtë llogari sa i përket Komunës së Gjakovës janë të paraqitura në kolonën e llogarisë së vetme të Thesarit në Pasqyrën e Pranimeve dhe pagesave të Parave të Gatshme. Buxheti i Komunës sipas ligjin te Buxhetit Nr.08/L-332 është në vlerë  42,393,244.00€ i cili ka pësuar ndryshime gjatë periudhe Janar–Mars 2025  për te hyrat nga donacionet dhe participimet në vlerë 109,069.74,€.  Buxheti i përgjithshëm Periodik për këtë periudhe është 42,502,313.74,€. Përveç Grantit  të pranuar nga niveli qendror, për qëllimet e shpenzimeve të përgjithshme, Komuna ka grumbulluar edhe të hyra vetanake. Të hyrat vetanake komunale kryesore: tatimin në pronë, taksat e ndryshme të drejtorive, shërbimet e kadastrave, Të hyrat totale vetanake të grumbulluara Janar-Mars 2026 kanë arritur në shumen prej  1,398,697.25 €  që përbën  101.03 % të planifikimit periodik (1,384,490.00€). Pagat dhe mëditjet Mjete e alokuara-pranuara në vlerë 7,197,118.17 €  janë shpenzuar vlerë 7,195,251.95 € apo  99.97% mjeteve të alokuara, krahasuar me të njëjtën periudhë të vitit paraprak shpenzimi është 91.48% . Pjesëmarrja e pagave në shpenzimin e përgjithshëm Komunal është 79.80%. Mallrat & shërbimet, Mjete e alokuara-pranuara në vlerë 4,098,698.28 €  janë shpenzuar  537,710.15 €  në përqindje 13.11% e mjeteve të alokuara, krahasuar me vitin paraprak ku ka qene  22.83 % .Pjesëmarrja e M & Shërbimeve në shpenzimin e përgjithshëm  Komunal është 5.96 %.
Komunalit Mjete e alokuara-pranuara në vlerë 921,632.00 € janë shpenzuar 331,317.63 € ose në shkallën prej 35.94 % të mjeteve të alokuara, krahasuar me vitin paraprak  ku ka qenë 49.91%  Pjesëmarrja e shpenzimeve komunale në shpenzimin total komunal është 3.40%. 

Subvencionet Mjete e alokuara-pranuara në vlerë 1,000,953.92€ janë shpenzuar 134,421.24 € ose në shkallën prej 13.42 % të mjeteve të alokuara krahasuar me vitin paraprak  ku ka qenë 29.82%  Pjesëmarrja e subvencioneve në shpenzimin total komunal është 1.49%. 

Shpenzimet kapitale Mjete e alokuara-pranuara në vlerë 8,406,062.69 € janë shpenzuar 842,865.95  € ose në shkallën prej 10.03 % të mjeteve të alokuara, krahasuar me vitin paraprak  ku ka qenë 17.81%   Pjesëmarrja e shpenzimeve kapitale në shpenzimin total komunal është 9.35%. 

Në total Buxheti i alokuar është shpenzuar për ketë periudhe 9,016,641.73 € apo 41.26% te mjeteve,  krahasuar me periudhën e vitit paraprak shpenzimet janë 39.28 %.

Kryesuesi: E hapi diskutimin për të pikë të rendi të ditës .
z. Ngadhnjim Dana: Fillimisht ka qenë dashur të na tregohen ku janë ato lëshime, unë po e ngriti një shqetësim që nuk besoj që është lëshim tek pasqyrat vetanake ku thotë se periudha Janar Mars 2026 karakterizohet me një realizim të të hyrave 1,398,697.25 € apo  që përbën  101.03 % kjo nuk është e saktë sepse në faqen tjetër i ke të hyrat e planifikuara që e përbëjnë 66% ndërsa të hyrat indirekte e barazojnë këtë përqindje që e keni paraqitur pra realizmi i të hyrave sipas planifikimit është 66% e kjo nuk është dashur të ndodhë, për shpenzimet u dhanë arsyet por kërkoj tek kodi 512 tek taksa për ndërrimin e destinimit të tokës që është një ndër zërat që ka tejkalim dhe nuk e dimë se ku ka ndodhë por këtu ka shumë tok të shndërruar, për kodin 13416 ku është planifikuar 131,470.00€ kurse realizimi është 386,000,00€  për këtë kërkojmë sqarim shtesë.
z. Shkumbin Rama: Gjatë shqyrtimit të këtij raporti i kemi vërejtur disa gabime ku bartja e formulave në tabela është bërë në mënyrë jo të rregullt ku në tabelën numër 3 tek pranimet shpenzimet komunale janë shënuar 707.000.000€ në fakte janë 921,632,00€ tek mallrat e shpenzimet komunale janë cek 124,748.00€ në fakt janë 747,000,00€, tek tabela  numër 4 pranimet 2026 janë paraqit të gjitha vlerat sa është plani është dashur të vendosen se sa janë realizuar dhe tek progresi në përqindje është gabim sepse u krahasua vitit 2025 me vitin 2024 e jo vitit 2025 me vitin 2026, tek tabela numër 7 progresi me planifikim janë vendos numra e ka qenë dashur të jetë përqindja edhe këto janë gabim me vlera e vitit 2023 tek tabela numër 8 ka gabime tek progresi sepse janë a vendos krahasimet e vitit 2025 me ato të vitit 2024, për këtë arsye kërkoj që këto pika të rregullohen dhe ky raport mos të kaloj  sepse ka shumë gabime edhe shqetësimi tjerët është se të hyrat vetanake kanë rënie në raport me vitin paraprak .  
z. Durim Halilaj: Në fillim e potencova se janë bërë disa lëshim teknike dhe se jemi duke i rregulluar dhe kur të publikohet do të jetë i përmirësuar nga këto lëshime teknike ndërsa sa i përket raportit si total nuk ka asnjë ndryshim të shifrave, sepse nëse i shikojmë të hyrat vetanake dhe i analizojmë tablet e shohim se komuna a Gjakovës në total i ka mbledhë 139,8697.00€ me të hyrat direket dhe indirekte ndërsa në vitin 2025 i ka 1,385,965.00€ nëse i krahasojmë këto tabela del 1% më shumë se në vitin e kaluar, por nëse duam ti shikojmë vetëm të hyrat e komunës duhet ta shikojmë shifrën tjetër 921,632,00€ në raport me 104.700.00€ atëherë e shohim ku ka ngecje në tatimin në pronë janë mbledhë 209,000.00€ në vitin fiskal 2026 ndërsa 480.000,00€ në vitin 2025 qytetarët nuk kanë pas qasje në fatura për arsye të vonesave të departamentit të tatimit në Pronë në kuadër të Ministrisë së Financave, për taksat e shndërrimit të tokës Komuna e Gjakovës i inkason dy lloj të të hyrave tatimin në pronë dhe taksat që inkasohen nga kërkesat e qytetarëve, sa i përket gabimeve në tabela do të rregullohen aty pasqyrohet gjendja e pranimeve dhe e shpenzimeve por janë disa progresi që kanë ik në tabela kur janë punuar por shifra e pranimit dhe të shpenzimit janë të sakta ndërsa për grandin qeveritar i kemi kërkuar 20 milion euro dhe e dimë që është një gabim teknik, ky raport në bërthamë është në rregull ka vonesa por gabimet teknike do të përmirësohen dhe do të publikohen në Komunën e Gjakovës . 
z. Ngadhnjim Dana: Nuk po e dimë se cili vit me cilin vit po krahasohet por titujt janë të thjeshtë është Progresi me Planifikimin,  planifikimi është 1,384,000.00€ ndërsa realizim është 920.000€ dhe në të njërën tabelë progresi me realizimin është 66.65% pra këtë barazimin që po e thua 101,03%  janë të hyra që ju nuk i planifikoni.

z. Durim Halilaj: Komuna kur i planifikon të hyrat vetanake i planifikon në bazë të udhëzimeve të Ministrisë së Financave dhe për shkak të keq klasifikimeve ministria kërkon që gjobat në trafik mos ti planifikon Komuna sepse i planifikon Ministria e Punëve të Brendshme ndërsa realizimi bëhet nga komuna ndërsa sa i përket totalit normal që komuna i ka të planifikuara se si do të mbledhë dhe kur na ipet totali ministria çdo herë na tregon se duhet të keni kujdes me të hyrat nga dënimet në trafik, për këtë raste nëse ne i kemi planifikua të hyrat direkt e që po e bëjnë dallimin tek gjobat që në mbledhjen e  kaluar ju keni thënë se do të keni shifër të madhe të gjobave a po e vëreni tani sa është dallimi, ne e kemi planifikuar se me datën 5 Janar do të lëshohen faturat e tatimit në pronë dhe se do ti mbledhim 500,000€ tatim në pronë mirëpo faktuarat nuk janë lëshuar deri  dje dhe kjo ka shkartuar vonesa .
Kryesuesi: Meqenëse  nuk ka diskutime e shpalli të mbyllur diskutimin për këtë pikë të rendit të ditës.
5. Pika e pestë e rendit të ditës Propozim Vendimi për Themelimin  e Këshillit Komunal për Siguri në Bashkësi(KKSB).
Kryesuesi: Për këtë pikë të rendit të ditës e kemi Propozim Vendimi për Themelimin  e Këshillit Komunal për Siguri në Bashkësi(KKSB), prezent e kemi Kryetarin e  Komunës z. Ardian Gjini të cilin e ftoj që ta merr fjalën.
Kryetari: Themelimi i Këshillit Komunal për Siguri në Bashkësi është obligim ligjor dhe formati është pak a shumë standard andaj po ju prezantoj përbërjen e plotë të propozuar për këtë trup që është kërkesë ligjore që të formohet.
Kryesuesi: A ka dikush ndonjë diskutim për këtë pikë të rendit të ditës . 

z. Jusuf Osmani: Propozoj që anëtar i këtij këshilli të jetë edhe një përfaqësues i Bashkësive Lokale .
Kryetari: Po ju rikujtoja edhe një herë se jemi duke e themeluar KKSB-në që është obligim Ligjor dhe po ju tregoj se edhe në të kaluarën kemi pasur kësi kërkese për anëtar të ri dhe kur i kemi ftuar në mbledhje nuk kemi mundur ta kemi as kuorumin, andaj nëse ka interes nga dikush me marrë pjesë në mbledhje, ato janë të hapura dhe janë të mirëseardhura . 

z. Ngadhnjim Dana: Cilat kanë qenen kriteret përveç atyre që janë sipas detyrës zyrtare përfaqësues direkt por si janë përzgjedhë përfaqësuesi për Rogovë dhe për Cermjan pse nuk kanë përfaqësuara regjionet e tjera pra pse janë të përfaqësuara këto dy regjione e të tjera jo .

z. Frrok Gjergjaj: Sa i përket dy anëtarëve të propozuar për anëtar të KKSB-së në bazë të udhëzimit administrativ janë caktuar nga Komandanti i Policisë dhe janë dërguar me emal zyrtar .
z. Hysni Muhadri: Unë dua sqarim pse është propozuar z. Agron Shala ku i njëjti është kryetar i AAK-së në Rogovë çfarë kriteresh janë ndjekur për këtë propozim . 
z. Ngadhnjim Dana: Ne po pajtohemi me atë që është propozuar nga Policia por ky është organi i  themeluar nga Kuvendi dhe propozimet nuk janë të policisë këtu ne i kemi menjëherë pas Kryetari të Komunës është i dyti Komandanti Stacionit Policor të Gjakovës pra policia janë të përfaqësuar dhe kjo është në rregull. 
Kryetari: Propozimet që janë vendosur aty janë në bazë të obligimit ligjor se cilat institucione duhet të përfaqësohen, shpjegimi që po më ipet është se vetëm në këto dy regjione janë themeluar këshillat lokale të sigurisë në Bashkësi dhe këto janë propozuar nuk kemi të tjera të theluara dhe këto i obligon Udhëzimi  Administrative që të përfshihen në KKSB .

Kryesuesi: Meqenëse nuk ka diskutime të tjera e Qes në Votim  miratimin e Vendimit për Themelimin  e Këshillit Komunal për Siguri në Bashkësi(KKSB) sipas propozim vendimit të Kryetarit të Komunës.  Kush Është: Për, Kundër, Abstenim.
Nga anëtarë e pranishëm unanimisht u  votua  kështu 29 Pro, 0 Kundër, dhe 1 Abstenim, pas votimit të bërë u miratua Ky: 
V E N D I M

1. Themelohet Këshilli Komunal për Siguri në Bashkësi i Komunës së Gjakovës ( KKSB), në këtë përbërje:

1. Ardian Gjini, Kryetar i Komunës, kryesues i KKSB-së;

2. Milazim Lumi, anëtar - Komandant i Stacionit  Policor në Gjakovë;

3. Valon Myrta, anëtar - përfaqësues i Bashkësisë Islame; 

4. Aleksander Tanushi, anëtar - përfaqësues i Kishës Katolike;

5. Leonard Shehu, përfaqësues i Bashkësive të Tarikateve në Gjakovë;

6. Jeton Sokoli, anëtar - përfaqësues i Bashkësisë Ungjillore;

7. Nesemi Dervishdana, anëtar – përfaqësues i Tarikatit-Teqeve;

8. Hysen Brahimaj, anëtar – Drejtor i Drejtorisë për Arsim; 

9. Haxhi Sejdiu, anëtar – përfaqësues i sektorit të emergjencave civile komunale; 

10. Vedat Shatri, anëtar - përfaqësues i FSK-së;

11. Trumza Lila Ukmata, anëtare - Zyrtare për Barazi Gjinore;

12. Ifeta Jakupi, anëtare - përfaqësuese i Komunitetit Boshnjak;

13. Emrah Cermjani, Kryesuesi i Komitetit për Komunitete – përfaqësues i komunitet Rom;

14. Zana Tafashiku Tarani, anëtare – Kryetare e Këshillit të prindërve të nxënësve;

15. Armend Behluli, anëtar – përfaqësues i ZKKK-së; 

16. Brilanda Ballata, anëtare - përfaqësuese e personave me aftësi të kufizuar;

17. Faton Canhasi, anëtar - përfaqësues për media;

18. Ideal Zhaveli, anëtar - përfaqësues i OJQ-ve;

19. Dukagjin Vesvesja, anëtar - përfaqësues i  Komunitetit të Biznesit; 

20. Agron Shala, anëtar - përfaqësues për Rogovë; 

21. Lendrit Qeli, anëtar - përfaqësues i komunitetit Egjiptian;

22. Fadil Podrimja, anëtar - përfaqësues i komunitetit Ashkali;

23. Bedrush Podrimja, anëtar - përfaqësues për Lagjen Kolonia;

24. Ilir Ukshini, anëtar - përfaqësues për Cërmjan.

2.  Në rast të mungesës së Kryesuesit të KKSB-së në ndonjë takim punë, takimin e kryeson Nënkryetari i Komunës, z. Flamur Fetahaj. 

3. Këshilli Komunal për Siguri në Bashkësi  (KKSB) është organ këshillues për çështjet e sigurisë në bashkësi, më përfaqësim të gjerë nga të gjitha komunitetet dhe shoqëria civile e Komunës së Gjakovës, ndërsa  anëtarët e këtij këshilli kanë mandat të njëjtë me anëtarët e Kuvendit të Komunës.

4. Detyrat dhe përgjegjësitë e anëtarëve të KKSB-së, organizimi i mbledhjeve, vendimmarrja, zëvendësimi i ndonjë anëtari, kompensimi, si dhe mbikëqyrja e punës së KKSB-së, janë të rregulluara me  Udhëzimin  Administrativ nr. 27./2012 MPB – 03/2012 MAPL, për Këshillat Komunale për Siguri në Bashkësi.

6. Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .  
5. Pika e pestë e rendi të ditës: Propozim Vendimi për Shqyrtimin dhe Miratimin e Raportit të Komisionit Komunal për Vlerësimin e Dëmeve nga Fatkeqësitë Natyrore dhe Fatkeqësi tjera në Komunën e Gjakovës në vitin 2025.
Kryesuesi: Për këtë pikë të rendit të ditës e kemi Propozim Vendimi për Shqyrtimin dhe Miratimin e Raportit të Komisionit Komunal për Vlerësimin e Dëmeve nga Fatkeqësitë Natyrore dhe Fatkeqësitë tjera në Komunën e Gjakovës në vitin 2025, prezent e kemi Kryesuesin e Komisionit për vlerësimin e dëmeve z. Robert Marjakaj, të cilin e ftoj që ta merr fjalën . 
z. Robert Marjakaj: Në cilësinë e anëtarit të komisionit për vlerësimin e dëmeve të shkaktuara në bujqësi po ju prezantoj kërkesën që ka të bëjë  me një rast që ka ndodhur në muajin Gusht të viti të kaluar në fshatin Berjahë ku si pasoj e një moti të ligë fermerit nga goditja e rrufesë i kanë ngordhur  dy gjedhe qumështore andaj duke pasur parasysh se Komuna nuk ka fonde për këto lloj të dëmeve ne si komision i komunës kemi dalë në vend të ngjarjes dhe kemi konstatuar se dëmi është shkatuar  në vlerën prej 5600€ prezent në komision kanë qenë edhe inspektori veterinar që e ka konstatuar gjendjen dhe mjeki veterinar i cili ka dhënë mendimin e tij, komisioni është i detyruar që ti ndjek proceduarat dhe të dërgoj për shqyrtim në Kuvend kërkesën e palës për kompensim të dëmeve dhe pastaj ti dërgohet AME-së për kompensim të dëmit . 
Kryesuesi: E hapi diskutimin për këtë pikë të rendit të ditës . 

znj. Shqipe Fejza: Në këtë raporte unë nuk po e kontestoj se këtij banorit në Berjah i ka ndodhë rasti dhe i është shkaktuar dëmi por në dokumentet që na janë dërguar në kuvend është vetëm raporti i Komisionit për vlerësimin e  dëmeve gjë që mungojnë kërkesa zyrtare e qytetarit për kompensimin e dëmit, Kopja e dokumentit të pronësisë së gjedheve, fotografi ose dëshmi të dëmit procesverbali inspektorit veterinar dhe raporti i mjekut veterinar, këto po i them sepse nëse këto dokument na kishin ardhur në KPF ne do të kishim votuar pro dhe ky është një raste që dëshmon se nëse dokumentet nuk na vinë në KPF do të kemi përsëri kësi probleme, andaj grupi jonë nuk duhet me votua për çështje procedurale jo për shkak të dyshojmë diçka tek kërkuesi por për shkak të mungesës së  dokumenteve, andaj kërkoj që kuvendi të trajtohet si duhet dhe për çka është përgjegjës . 
z. Robert Marjakaj: Në asnjë formë ne nuk do të ju kishim sjellë këtë kërkesë nëse nuk do të ishin të plotësuara dokumentet e kërkuara ligjore të gjitha i kemi në zyre por ne kemi vlerësuar se raporti i komisionit dhe propozim vendimi i kryetarit janë të mjaftueshme për këtë mbledhje ndërsa ato dokumente do të dorëzohen ne AME së bashku me vendimin e kuvendit, të gjitha ato dokument i kemi në zyre dhe nëse ka ndonjë formë mundemi me ju përcjellë.

Kryesuesi: Nëse është e nevojshme dhe nëse ju kërkon znj. Shqipe Fejza ju lutem përcjellëni ato dokument apo mundeni me na i dërgua në zyrën ton dhe ne ju dërgojmë . 

z. Agustin Shala: Unë kërkoj që mos të bëhet praktik që të na dërgohen dokumente pas votimit të pikave por të na i dërgoni dokumentet në kohen kur duhet me ardhë, raporti i komisionit është për një kërkesë që ka ndodhë një fatkeqësi në gjedhet e një fermeri ndërsa titulli i propozim vendimit është për fatkeqësitë natyrore që kanë ndodhur në vitin 2025 pra po i përfshinë të gjitha fatkeqësitë në vitin 2025 pra së paku titulli ka qenë dashur të jetë më i kompletuar .
z. Ngadhnjim Dana: Ashtu siç u tha edhe nga znj. Shqipe Fejza dokumentet nuk janë dërguar përmes KPF-së e tani edhe nuk janë kompletuar të gjitha dokumentet e nevojshëm kështu që kjo çështje nuk duhet të jetë kështu, pyetja ime për nënkryetarin e  Komunës dhe për drejtorin e financave është se a e ka planifikuar ekzekutivi gjobën prej 20,000€ për ketë dokument që e ka lëshuar sepse në këtë dokument janë të gjitha të dhënat personale të personit të fjalë me numër personale me të gjitha të dhënat tjera dhe kur kemi kokrruar në rastin e kaluar ju keni thënë se nuk lejohen të dhënat personale ndërsa tani i keni vendosur të gjitha dhe sipas asaj komuna do të gjobitet me 20,000€ .
z. Durim Halilaj: Gjobat nuk planifikohen dhe nëse ka ndodhë ndonjë gabim komuna është institucion dhe do të merren veprimet ligjore por nëse e din ti se kemi me u gjobit nga po e din ti sepse janë disa ligje që e rregullojnë këtë çështje janë institucionet dhe komisionet që veprojnë në këto raste .
z. Ngadhnjim Dana: Në bazë të ligjit shuma minimale që mund të gjobitet është 20,000€ dhe kjo i ka ndodhë Komunës së Gjakovës edhe më herët, e potencova edhe më herët se në mbledhjet e kaluara nuk i keni sjellë asnjë dokument të tillë sepse keni thënë se nuk lejohet e tani po u lejoka me i publiku.

z. Durim Halilaj: U diskutua pjesa e publikimi të dokumenteve Komuna e Gjakovës nuk e ka publikuar asnjë dokument me të dhënat personale, ju kemi dërguar në mbledhje të Kuvendit për shqyrtim dhe konsideroj se ne si zyrtar publik dhe nuk kemi të drejte me i kthye dokumentin me të dhëna personale nga kamera që ju e bëtë, këto procedura rregullohen me ligj dhe ju duhet me i mbrojte të dhënat personale sepse jemi zyrtar Publik.   
Kryesuesi: Meqenëse nuk ka diskutime të tjera e Qes në Votim  miratimin e Vendimit për Miratimin e Raportit të Komisionit Komunal për Vlerësimin e Dëmeve nga Fatkeqësitë Natyrore dhe Fatkeqësitë tjera në Komunën e Gjakovës në vitin 2025.  Kush Është: Për, Kundër, Abstenim.
Nga anëtarë e pranishëm unanimisht u  votua  kështu 20. Pro 1 Kundër dhe 0 Abstenim, pas votimit të bërë u miratua Ky: 
V E N D I M

1.  Miratohet Raporti i Komisionit Komunal për Vlerësimin e Dëmeve nga Fatkeqësitë Natyrore dhe Fatkeqësi tjera në Komunën e Gjakovës në vitin 2025.
2.  Pjesë përbërëse e këtij vendimi është raporti i Komisionit Komunal për Vlerësimin e Dëmeve të shkaktuara nga Fatkeqësitë Natyrore dhe fatkeqësitë tjera në Komunën e Gjakovës në vitin 2025.
3.  Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.

6. Pika  e gjashtë e rendi të ditës: Formimi i Komisionit  Komunal të Aksionarëve për Ndërmarrjen Publike Lokale “ Ngrohtorja e Qytetit” SH.A Gjakovë.

Kryesuesi: Për këtë pikë të rendit të ditës e kemi Formimi i Komisionit Komunal të Aksionarëve për Ndërmarrjen Publike Lokale “ Ngrohtorja e Qytetit” SH.A Gjakovë, sipas Ligjit për Ndërmarrjet Publike Komisioni Komunal i Aksionareve i ka 3 anëtar  një emërohet nga Kryetari i Komunës dhe 2 nga Kuvendi i Komunës andaj Kryetari e ka emëruar anëtarin e këtij komisioni z.  Xhavit Alijaj,  tani kërkohen edhe dy anëtar nga Kuvendi i Komunës, andaj e hapi diskutimi dhe kërkoj që të bëni Propozimet për dy anëtarët e këtij komisioni, ju lutem të keni parasysh barazinë gjinore.
z. Ngadhnjim Dana: Para se me i bërë propozimet po kërkoj që mos të ndodhë sikur në mbledhjen e kaluar a jeni dakordar për këto komisione apo do ti zgjedhim këtu bashkërisht nëse jeni marrë vesh  që këto komisione të i formoni nga koalicioni e mos të përfshini opozitën tregona e mos të bëjmë fare propozime.
z. Flamur Fetahaj: Të gjitha kanë të drejtë me propozu dhe pastaj del në votime dhe kush merr vota më shumë normalisht që kalon .
z. Nik Hiseni: Grupi i aleancës për Ardhmërinë e Kosovës propozon z. Naser Brahimaj.

z. Agustin Shala: Unë kësaj here po pajtona me propozimin që e bëri z. Nik Hiseni Shef i Grupi të AAK-së  mirëpo për herët tjera po ju them publikisht këtu se kur kemi komisione kur kemi gjëra të rëndësishme e nuk dakordohemi bashkërisht si grup unë nuk do ti përkrahim ato vendime, pra kësaj here unë do ti përkrahi por herëve tjera kërkoj që të kemi një dakordim dhe të jemi unik në qëndrimet tona por pas kësaj here nuk do të ju përkrah nepse nuk dakordohemi paraprakisht.

z. Kujtim Gola: Ne si grup i Lidhjes Demokratike  Kosovës e propozojmë z. Shkumbin Rama.

z. Ngadhnjim Dana:  Duk e marrë parasysh këtë që ndodhi dhe organizmin që po shihet këtu se as në mes veti si keni ndarë dhe nuk po lejoni që opozita të jetë pjesën e këtyre vendimeve unë i ftoj të gjithë anëtarët e Kuvendit që nuk janë të kënaqur me këtë vendim ta lëshojmë seancën. 
8 Anëtarët e lëvizjes vetëvendosje që ishin prezent e lëshuan sallën në këtë pikë të rendi të ditës.

z. Hysni Muhadri: Ne fillim ke kërkesa për me e respektua Kuotën gjinore këtu u propozuan tre meshkuj. 
Kryesuesi: Kërkoj 5 minuta Pauzë dhe kthehemi për të vazhduar me punimet  e mbledhjes.

Pas pauze mbledhja vazhdoj prezent në mbledhje ishin 18 anëtar të Kuvendit.

Kryesuesi: Pasi që i kemi tri propozime të gjinisë mashkullore kërkoj që fjalën ta merr z. Nik Hiseni.

z. Nik Hiseni: Për shkak të kuotës gjinore ne e ndryshojmë propozimin dhe e propozojmë znj. Albulena Komani.
Kryesuesi: A ka propozime të tjera, meqë nuk ka propozime e  qes në Votim Themelimin e  Komisionit Komunal të aksionarëve për Ndërmarrjen Publike Lokale “Ngrohtorja e Qytetit” me këtë  përbërje, 1. z. Xhavit Alijaj i emëruar nga Kryetari i Komunës, 2. znj. Albulena Komani. z. Shkumbin Rama, Kush është : Për, Kundër, Abstenim.
Nga 18 anëtar të pranishëm u votua unanimisht pro,  pas Votimit të bërë Kuvendi miratoj këtë:
V E N D I M 

1. Formohet Komisioni Komunal i Aksionarëve për Ndërmarrjen Publike Lokale “ Ngrohtorja e Qytetit”  SH. A Gjakovë,  në këtë përbërje:
1. z. Xhavit Alijaj, i emëruar nga Kryetari  i  Komunës.

2. znj. Albulena Komani, përfaqësuese e Kuvendit .

3. z. Shkëmbin Rama, përfaqësues i Kuvendit
2. Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .
7. Pika e shtatë e rendit të ditës: Formimi i  Komisionit Komunal të Aksionarëve për Ndërmarrjen Publike Lokale  KRM “Çabrati “ SH.A Gjakovë.
Kryesuesi: Për këtë pikë të rendit të ditës e kemi Formimi i Komisionit Komunal të Aksionarëve për Ndërmarrjen Publike Lokale  KRM “Çabrati “ SH.A Gjakovë, sipas Ligjit për Ndërmarrjet Publike Komisioni Komunal i Aksionareve i ka 3 anëtar  një emërohet nga Kryetari i Komunës dhe 2 nga Kuvendi i Komunës andaj Kryetari e ka emërtua anëtarin e këtij komisioni z.  Durim Halilaj,  tani kërkohen edhe dy anëtar nga Kuvendi i Komunës,  andaj e hapi diskutimi dhe kërkoj që të bëni Propozimet për dy anëtarët e këtij komisioni ju lutem të keni parasysh barazinë gjinore.
z. Nik Hiseni:  Grupi i aleancës për Ardhmërinë e Kosovës propozon znj. Nita Efendia Brovina.
z. Edon Zeneli: Partia Demokratike e Kosovës propozon z. Bashkim Gashaj. 
Kryesuesi: A ka propozime të tjera, meqenëse nuk ka propozime të tjera e  qes në Votim Themelimin e Komisionit  Komunal të aksionarëve për Ndërmarrjen Publike lokale KRM “Çabrati “ SH.A Gjakovë, me këtë  përbërje, 1. z. Durim Halilaj i emëruar nga Kryetari i Komunës 2. znj. Nita Efendia Brovina, 3. z. Bashkim Gashaj,  Kush është : Për, Kundër, Abstenim.
 Nga 18 anëtar të pranishëm u votua unanimisht pro,  pas Votimit të bërë Kuvendi miratoj këtë:
V E N D I M 

1. Formohet Komisioni Komunal i Aksionarëve për Ndërmarrjen Publike Lokale KRM “Çabrati” SH. A Gjakovë,  në këtë përbërje:
1. z. Durim Halilaj, i emëruar nga Kryetari  i  Komunës.

2. znj. Nita Efendia Brovina, përfaqësuese e Kuvendit .
3. z. Bashkim Gashaj, përfaqësues i Kuvendit .
2. Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .
8. Pika e tetë e rendi të ditës: Themelimi i Komisionit Komunal të Aksionarëve për Ndërmarrjen Publike Lokale “Stacioni i Autobusëve” SH. A Gjakovë.
Kryesuesi: Për këtë pikë të rendit të ditës e kemi Themelimi i Komisionit Komunal të Aksionarëve për Ndërmarrjen Publike Lokale “Stacioni i Autobusëve” SH. A Gjakovë, sipas Ligjit për Ndërmarrjet Publike Komisioni Komunal i Aksionareve i ka 3 anëtar  një emërohet nga Kryetari i Komunës dhe 2 nga Kuvendi i Komunës andaj Kryetari e ka emëruar  anëtarin e këtij komisioni z. Arben Bakalli,  tani kërkohen edhe dy anëtar nga Kuvendi i Komunës,  andaj e hapi diskutimin dhe kërkoj që të bëni Propozimet për dy anëtarët e këtij komisioni, ju lutem të keni parasysh barazinë gjinore, ju lutem të keni parasysh barazinë gjinore.
z. Nik Hiseni:  Grupi i aleancës për Ardhmërinë e Kosovës propozon z. Naser Brahimaj.

z. Shëmbin Rama: Nga Radhët e Lidhjes Demokratike të Kosovës propozojmë znj. Flona Hyseni.

Kryesuesi: A ka propozime të tjera , meqenë nuk ka propozime të tjera e qes në Votim Themelimin e Komisionit Komunal të aksionarëve për Ndërmarrjen Publike Lokale “Stacioni i Autobusëve” SH. A Gjakovë, me këtë  përbërje, 1. Z. Arben Bakalli  i meruar nga kryetari i Komunës, 2. z. Naser Brahimaj 3. znj. Flona Hyseni, Kush është : Për, Kundër, Abstenim .

Nga 18 anëtar të pranishëm u votua unanimisht pro,  pas Votimit të bërë Kuvendi miratoj këtë:
V E N D I M 

1. Formohet Komisioni Komunal i Aksionarëve për Ndërmarrjen Publike Lokale “Stacioni i Autobusëve”  SH. A Gjakovë,  në këtë përbërje:
1. z. Arben Bakalli, i emëruar nga Kryetari  i  Komunës.

2. znj. Flona Hyseni, përfaqësuese e Kuvendit .
3. z. Naser Brahimaj, përfaqësues i Kuvendit .
2. Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .
9.Pika e nëntë e rendit të ditës: Shqyrtimi i Planit Komunal për ri integrimin e Qëndrueshëm për Persona të Riatdhesuar dhe Integrimin e të Huajve në Komunën e Gjakovës 2026-2028.

Kryesuesi: Për këtë pikë të rendit të  ditës e kemi Shqyrtimi i Planit Komunal për ri integrimin e Qëndrueshëm për Persona të Riatdhesuar dhe Integrimin e të Huajve në Komunën e Gjakovës 2026-2028, prezent e kemi përfaqësuesin e Zyrës Komunale për Komunitete dhe Kthim z. Armend Behluli të cilin e ftoj që ta merr fjalë. 

z. Armend Behluli: Zyra Komunale për komunitet dhe Kthim në kuadër të legjislacionit në fuqi detyrave dhe përgjegjësive që ka e kemi hartuar draft planin  Shqyrtimi i Planit Komunal për ri integrimin e Qëndrueshëm për Persona të Riatdhesuar dhe Integrimin e të Huajve në Komunën e Gjakovës 2026-2028, në harmoni me Qeverinë Qendrore dhe Komunën ky plan i ndihmon komunës në  përmbushjen e obligimeve të veta në lidhje me procesin e kthimit dhe riintegrimti pra plani komunal për periudhën 2026 -2028 është vazhdim si e planit paraprak dhe është hartuar në kuadër të një procesi gjithëpërfshirës dhe transparent gjatë këtij procesi është mbajtur puntori me komisionin komunal për rintegrim ,partnere institucional , organizata vendore dhe ndërkombëtare, ku jena dhënë rekomandime të vlefshme dhe janë inkorporuar në këtë draft plan, Janë organizuara  konsultime publike me qytetarët dhe një takim me personat e riatdhesuar, ky plan gjithsejtë i ka 10 objektiva, programi i riintegrimti koordinohet me Ministrin e Punëve të Brendshme departamenti për integrim të personave të riatdhesuarve, ZKKK-ja iu pranon kërkesat e të kthyerave pra kemi të bëjmë me personat që janë kthyere nga vendet e BE-së dhe pastaj ne i dërgojmë në Komisionin e themeluar nga Kuvendi dhe pastaj ne i dërgojmë në ministri, ju njoftoj  se komuna nuk ka kosto financiare për implementimin e këtij dokumenti, andaj duke e pasur parasysh që ky dokument është i rëndësisë së veçantë dhe i domosdoshëm për vazhdimësinë e shërbimeve dhe politikave të ri integrimit kërkojmë mbështetjen tuaj për miratimin e tije .

Kryesuesi: E hapi diskutimin për këtë pikë të rendit të ditës . 

Kryesuesi: Meqenëse nuk ka diskutime të tjera e Qes në Votim  miratimin e Vendimit për Miratimin e Planit Komunal për ri integrimin e Qëndrueshëm për Persona të Riatdhesuar dhe Integrimin e të Huajve në Komunën e Gjakovës 2026-2028.  Kush Është: Për, Kundër, Abstenim.
Nga 18 anëtar të pranishëm u votua unanimisht pro,  pas Votimit të bërë Kuvendi miratoj këtë:
V E N D I M

Për miratimin e 

Planit Komunal për ri Integrimin e Qëndrueshëm për Persona të Riatdhesuar dhe Integrimin e të Huajve në Komunën e Gjakovës 2026-2028.
1. Kuvendi i Komunë së Gjakovës miraton Planin Komunal për ri integrimin e Qëndrueshëm për Persona të Riatdhesuar dhe Integrimin e të Huajve në Komunën e Gjakovës 2026-2028.
2. Pjesë përbërëse e këtij vendimi është Plani Komunal për ri integrimin e Qëndrueshëm për Persona të Riatdhesuar dhe Integrimin e të Huajve në Komunën e Gjakovës 2026-2028.
3. Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
10. Pika e dhjetë e rendit të ditës: Informatë për  përgatitjet ndaj emergjencave në Komunën e Gjakovës. 

Kryesuesi: Për këtë pik të rendit të ditës e kemi Informatë për  përgatitjet ndaj emergjencave në Komunën e Gjakovës, prezent e kemi Drejtorin e Drejtorisë për Mbrojtje dhe Shpëtim z. Haxhi Sejdiu të cilin e ftoj që ta merr fjalën .

z. Haxhi Sejdiu: Në këtë pikë e kemi Informatën për  përgatitjet ndaj emergjencave në Komunën e Gjakovës ku pasqyrohet në këtë mënyrë detyrat që i ka drejtoria jonë do të pasqyrojmë të gjitha si funksionojmë po ashtu edhe gjendjen e mjeteve do të tregojmë, në koordinim me policin zjarrfikësit të gjitha këto raste i kemi menaxhuar mirë i kemi edhe të pasqyruara me foto të gjitha çka kemi punuar komisionet që kanë testuar objektet e vjetra ku ka pas në Zhub në Ponoshec etj, drejtoria jonë nuk ka fond emergjent për ndonjë rast p.sh zjarre të shtëpive apo dëmtim i menjëhershëm i shtëpisë, me herët ka pas nga subvencionet po ashtu edhe buxhetin që e kemi  me vlerë të vogël as në fushat nuk kanë kërkuar ndonjë automjet të zjarrfikësve por vetëm kandidati për kryetar z. Ardian Gola ju ka premtuar në Cermjan ne një njësi ky premtim ishte gjatë fushatës, vitin e kaluar kemi pas shumë raste të zjarreve, raste fushore por këtë vit janë shumë me pak nuk ka pas raste të shumta sidomos në pranverë ku janë rastet me të dukshme këtë vit me vërshime kemi pas me shumë po nuk kemi raport për këtë vit vetëm për vitin e kaluar, raste kemi pas me humbje jete ku janë 7 raste që kanë humbur jetën në zjarre për veç zjarrfikësit që intervenojnë në çdo rast. Buxhetin që e kemi është në vlerë 511,000.00€ këtu përfshihen edhe pagat, mallra dhe shërbime i kemi 100,000.00€ dhe shpenzime komunale kemi me vlerë 20,000.00€ kjo është e pa mjaftueshme për Drejtorinë tonë, kemi edhe një intervenim vjetor edhe kompanitë e operatorit pa fonde. Ne si ekzekutiv do të bëjmë kërkesë po edhe ju si anëtar të kuvendit kisha pas dëshirë që të intervenoni në kërkesë që të rritet fondi i drejtorisë tonë. Drejtoria i ka 10 kamionë shumica nuk janë në gjendje të mirë mundemi me thonë që 3 apo 4 janë me të sigurt që funksionojnë që gjendja e tyre nuk është e rregullt vetëm një është blerë prej buxhetit të komunës një automjet është dëmtuar në aksident edhe që ka qen me fatalitet. Mosha e stafit është rreth 50 tave, kishe me qenë mirë të jetë stafi me i ri tu e pas parasysh natyrën e punës që e bëjnë në teren.
Kryesuesi: E hapi diskutimin për të pikë të rendit të ditës .Meqenëse nuk ka diktime të tjera e shpalli të mbyllur diskutimin për këtë pikë .
11. Pika e njëmbëdhjetë e rendi të ditës:  Ndryshme 

Kryesuesi: Për këtë pikë të rendi të ditës e kemi: Të Ndryshme,
A  ka diskutime sa i përket kësaj pike.
Meqenëse nuk ka e shpalli të mbyllur  këtë mbledhje  dhe mirë u takofshim në mbledhjen e radhës.  
Mbledhja u  shpall e mbyllur  në ora 13:20.
      Procesmbajtës                                                                                   Kryesuesi i Kuvendit
      ____________                                                                                      ________________

      Burim Bajrami                                                                                     z. Shefqet Shehu  
